
«Հայաստանի  Հանրապետության բյուջետային համակարգի մասին» Հայաստանի  Հանրապետության  օրենքի 23-րդ հոդվածի 3-րդ մասին համապատասխան` Հայաստանի  Հանրապետության  կառավարությունը  որոշում  է.

1. «Հայաստանի  Հանրապետության  2011 թվականի  պետական  բյուջեի  մասին» Հայաստանի  Հանրապետության  օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին»  N 1748-Ն որոշման N 5 հավելվածում կատարել փոփոխություններ` համաձայն հավելվածի:

2. Սույն որոշման հավելվածում նշված Հայաստանի Հանրապետության պետական կառավարման հանրապետական և տարածքային կառավարման մարմինների ղեկավարներին` սույն որոշման 1-ին կետից բխող` Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին»  N 1748-Ն որոշման NN 10  և 11 հավելվածներում նախատեսվող փոփոխությունների մասին 15-օրյա ժամկետում տեղեկացնել Հայաստանի Հանրապետության ֆինանսների նախարարությանը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության 2011 թվականի պետական
 բյուջեում վերաբաշխում և Հայաստանի Հանրապետության կառավարության 
2010 թվականի դեկտեմբերի 23-ի N1748-Ն որոշման մեջ փոփոխություններ
 կատարելու մասին» որոշման նախագծի վերաբերյալ
Իրավական ակտի հիմնավորումը
1. Անհրաժեշտությունը` 

Սույն նախագծի ընդունման անհրաժեշտությունը պայմանավորված է ՀՀ 2011 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարմամբ` կապված ՀՀ կառավարության 2011թ. ապրիլի 14-ի N403-Ն որոշման 4-րդ, ՀՀ կառավարության 2011թ. հունիսի 10-ի N781-Ն որոշման 13-րդ, ՀՀ կառավարության 2011թ. հունիսի 23-ի N864-Ն որոշման 2-րդ, ինչպես նաև  ՀՀ կառավարության 2010թ. դեկտեմբերի 23-ի N1748-Ն որոշման 7.3-րդ և 25-րդ կետերով տրված հանձնարարականների կատարման հետ : Մասնավորապես. վերահաշվարկը կատարվել է` ՀՀ կառավարության 2010թ. դեկտեմբերի 23-ի N1748-Ն որոշման 7.3-րդ և 25-րդ կետերով տրված հանձնարարականների համաձայն ՀՀ կրթության և գիտության նախարարության և ՀՀ մարզպետարանների (Երևանի քաղաքապետարանի) կողմից ներկայացված տվյալների հիման վրա (նշված որոշմամբ պահանջվում էր մինչև 2011թ. սեպտեմբերի 10-ը ՀՀ ֆինանսների նախարարություն ներկայացնել տվյալներ 2011թ. հունվարի 1-ի դրությամբ և 2011/2012 ուսումնական տարվա սկզբում հանրակրթական դպրոցների աշակերտների թվի, ինչպես նաև ներառական կրթության, հատուկ հանրակրթական ուսումնական հաստատությունների և  նախնական մասնագիտական (արհեստագործական) ուսումնական հաստատությունների սովորողների թվի վերաբերյալ):

Միաժամանակ, ՀՀ կառավարության 2011թ. հունիսի 23-ի N864-Ն որոշման 2-րդ կետով հանձնարարվել էր ՀՀ ֆինանսների նախարարին` ՀՀ կրթության և գիտության նախարարի կողմից մինչև 2011թ. սեպտեմբերի 20-ը ներկայացված, ՀՀ շահագրգիռ պետական կառավարման մարմինների հետ համաձայնեցրած, հաշվարկների հիման վրա ՀՀ կառավարություն ներկայացնել առաջարկություն ՀՀ 2011թ. պետական բյուջեում վերաբաշխում կատարելու վերաբերյալ : Իսկ  ՀՀ կառավարության 2011թ. ապրիլի 14-ի N403-Ն որոշման 4-րդ և ՀՀ կառավարության 2011թ. հունիսի 10-ի N781-Ն որոշման 13-րդ կետերով ՀՀ ֆինանսների նախարարին, ՀՀ կրթության և գիտության նախարարի ու Երևանի քաղաքապետի կողմից ներկայացված հաշվարկների հիման վրա, հանձնարարվել էր սահմանված կարգով կատարել ծախսերի վերաբաշխում : 
2. Ընթացիկ իրավիճակը և խնդիրները` 

Վերահաշվարկի արդյունքում հանրակրթական դպրոցներում սովորողների միջին տարեկան թվաքանակը կազմել է 360.8 հազար` ՀՀ 2011թ. հաստատված բյուջեի 369.9 հազարի դիմաց, կամ` սովորողների թվաքանակի նվազումը կազմել է 9.1 հազար : Սովորողների թվաքանակի նվազմամբ պայմանավորված` հանրակրթական դպրոցների գծով ՀՀ 2011թ. պետական բյուջեով նախատեսված հատկացումներից սպասվող տնտեսումը կազմում  է 1069777.8 հազ.դրամ:

Նախադպրոցական կրթության գծով ծախսերը նվազել են 7419.5 հազ.դրամով: ՀՀ Արագածոտնի և Արարատի մարզերին նախատեսված  ծախսերի պակասեցումը պայմանավորված է երեխաների թվաքանակների նվազմամբ, համապատասխանաբար` 106-ով և  82-ով: Միաժամանակ, ՀՀ Լոռու և Շիրակի մարզերի գծով ծախսի ավելացումը պայմանավորված է մեկ սովորողին ընկնող ծախսի նկատմամբ լեռնայնության և բնակավայրում միակ դպրոցների գծով լրացուցիչ գործակիցների կիրառմամբ:

Ծախսերի վերահաշվարկ է կատարվել նաև ներառական կրթության մասով, որի գծով ծախսերն ավելացվել են 68360.4 հազ.դրամով : ՀՀ կրթության և գիտության նախարարի հրամանի համաձայն ներառական կրթություն իրականացնող դպրոցների թիվը  2011թ. սեպտեմբերից ավելացվել է 15-ով, այդ թվում` Երևանում - 7-ով, Գեղարքունիքի մարզում- 1-ով, Լոռու մարզում-2-ով,  Շիրակի մարզում- 5-ով: Նշվածով պայմանավորված` Երևանի քաղաքապետարանի գծով ներառական կրթության ծախսերը հաշվարկվել են 851 սովորողի հաշվով` ՀՀ 2011թ. հաստատված բյուջեի 749-ի դիմաց, ՀՀ Շիրակի մարզպետարանի գծով ծախսերը հաշվարկվել են սեպտեմբերից 69 սովորողի հաշվով ( 2011թ. հաստատված բյուջեով նշված ծախսը նախատեսված չի եղել): Լոռու մարզի գծով ծախսերը հաշվարկվել են 91 երեխայի հաշվով` ՀՀ 2011թ. հաստատված բյուջեի 84-ի դիմաց: Միաժամանակ, ՀՀ ԿԳՆ-ի և ՀՀ Արմավիրի մարզպետարանի ենթակայության դպրոցներում երեխաների թվաքանակն ավելացել է, համապատասխանաբար` 10-ով և 5-ով, իսկ ՀՀ Սյունիքի մարզում նվազել է 22-ով:

Հատուկ կրթության և մասնագիտացված հանրակրթական ուսուցման գծով ՀՀ կրթության և գիտության նախարարության մասով ծախսերի պակասեցումները պայմանավորված են սովորողների թվաքանակների նվազմամբ: Սյունիքի մարզի գծով գումարների ավելացումը պայմանավորված է "Գորիսի թիվ 1 հատուկ դպրոց" ՊՈԱԿ-ի` խնամքի հաստատության  վերակազմակերպման գործընթացի հետաձգմամբ, որի հետ կապված ծախսերը հաշվարկվել են 185 երեխայի հաշվով` 2011թ. հաստատված բյուջեի 153-ի դիմաց: 

Նախնական մասնագիտական (արհեստագործական) կրթության գծով ծախսերը նվազել են 3346.1 հազ.դրամով, ընդ որում, ՀՀ կրթության և գիտության նախարարության մասով ծախսերի աճը կազմում է 30030.0 հազ.դրամ, պայմանավորված սովորողների թվաքանակի ավելացմամբ և Թալինի արհեստագործական ուսումնարանի ենթակայության փոփոխությամբ: ՀՀ Տավուշի մարզպետարանի գծով ծախսերի ավելացումը 2545.3 հազ.դրամի չափով պայմանավորված է ընդունելության անվճար տեղերի 20-ով ավելացմամբ: Մյուս կառավարման մարմինների գծով ծախսերի պակասեցումները` 35921.4 հազ.դրամի չափով, պայմանավորված են սովորողների թվաքանակների նվազմամբ:

Միջին մասնագիտական կրթության գծով ծախսերի աճը կազմել է 25145.8 հազ.դրամ: ՀՀ սպորտի և երիտասարդության հարցերի նախարարության գծով ծախսերի ավելացումը` 40315.9 հազ.դրամի չափով, պայմանավորված է ընդունելության 73 անվճար տեղի նախատեսմամբ (ՀՀ 2011թ. հաստատված բյուջեով նախատեսված չի եղել): Միաժամանակ, ՀՀ գյուղատնտեսության նախարարության մասով ծախսերի նվազել են 12522.6 հազ.դրամով, պայմանավորված Արմավիրի և Սպիտակի պետական գյուղատնտեսական քոլեջների ենթակայության փոփոխությամբ (անցել են ՀՀ ԿԳՆ-ի ենթակայության): Իսկ ՀՀ կրթության և գիտության նախարարության գծով ծախսերը նվազել են 2647.5 հազ.դրամով, պայմանավորված միջին մասնագիտական ուսումնական հաստատություններում կատարված վերակազմակերպումներով:

« Հանրակրթական դպրոցների մանկավարժներին և դպրոցահասակ երեխաներին տրանսպորտային ծառայությունների մատուցում » ծրագրով ՀՀ Վայոց ձորի մարզպետարանին նախատեսված ծախսերն ավելացվել են 934.5 հազ.դրամով, պայմանավորված Ջերմուկի Ձախափնյա թաղամասի 1-ին և 2-րդ դասարաններ հաճախող երեխաների` Ջերմուկի թիվ 1 հիմնական դպրոց տեղափոխմամբ: 

3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

4. Կարգավորման նպատակը և բնույթը` 

ՀՀ 2011 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարում` պայմանավորված սովորողների թվաքանակների փոփոխություններով: 
5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների և ՀՀ կրթության և գիտության նախարարությունների աշխատակազմեր:

6. Ակնկալվող արդյունքը`

ՀՀ 2011թ. պետական բյուջեով կրթության ոլորտի գծով, աշակերտների թվի նվազմամբ պայմանավորված, նախատեսված ծախսերի ճշտում, որի արդյունքում պակասեցումը կազմում է 1104448.5 հազ.դրամ, որն էլ ուղղվում է ՀՀ կառավարության պահուստային ֆոնդ:

ՏԵՂԵԿԱՆՔ
ՀՀ կառավարության «Հայաստանի Հանրապետության 2011 թվականի պետական բյուջեում 

վերաբաշխում և Հայաստանի Հանրապետության կառավարության 2010 թվականի 

դեկտեմբերի 23-ի N1748-Ն որոշման մեջ փոփոխություններ կատարելու մասին» որոշման 

նախագծի ընդունման կապակցությամբ այլ իրավական ակտերում փոփոխություններ
 կամ լրացումներ կատարելու անհրաժեշտության կամ բացակայության մասին
Վերը նշված որոշման նախագծի ընդունումն  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
ՀՀ կառավարության «Հայաստանի Հանրապետության 2011 թվականի պետական բյուջեում 

վերաբաշխում և Հայաստանի Հանրապետության կառավարության 2010 թվականի 

դեկտեմբերի 23-ի N1748-Ն որոշման մեջ փոփոխություններ կատարելու մասին» որոշման 

նախագծի մշակմանը և քննարկմանը հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 
Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N1748-Ն որոշման մեջ փոփոխություններ կատարելու մասին»
 որոշման նախագիծը
1.  «Հայաստանի Հանրապետության 2011 թվականի պետական բյուջեի մասին»  Հայաստանի Հանրապետության օրենք,

2. Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N 1748-Ն որոշում:

3. Հայաստանի Հանրապետության կառավարության 2011 թվականի ապրիլի 14-ի «Երևանի N3 արհեստագործական ուսումնարան» պետական ոչ առևտրային կազմակերպությունը վերակազմակերպելու մասին» N 403-Ն որոշում:

4. Հայաստանի Հանրապետության կառավարության 2011 թվականի հունիսի 10-ի «Հայաստանի Հանրապետության նախնական մասնագիտական (արհեստագործական) և միջին մասնագիտական մի շարք ուսումնական հաստատություններ միացման ձևով վերակազմակերպելու, Հայաստանի Հանրապետության կառավարության 2002 թվականի օգոստոսի 8-ի N1315-Ն, 2002 թվականի հոկտեմբերի 24-ի N1813-Ն և 2002 թվականի դեկտեմբերի 26-ի N2175-Ն որոշումներում լրացում կատարելու մասին» N 781-Ն որոշում:

5. Հայաստանի Հանրապետության կառավարության 2011 թվականի հունիսի 23-ի «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական և Երևանի քաղաքապետարանի ուսումնական հաստատությունների 2011/2012 ուսումնական տարվա անվճար ուսուցմամբ (նպաստի ձևով ուսման վճարի փոխհատուցմամբ) ընդունելության տեղերը հաստատելու մասին» N 864-Ն որոշում:






